
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 12 TË PARAQITUR NË KQZ NGA PARTIA SOCIALISTE E SHQIPËRISË
Komisioni Qendror i Zgjedhjeve në mbledhjen e datës 22.05.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

KËRKUES: 



Partia Socialiste e Shqipërisë
PALË TË INTERESUARA:              Partia Demokratike e Shqipërisë
                                                    Partia Social Demokrate
                                                    Partia Lëvizja Socialiste për Integrim
OBJEKT: 
Kundërshtim i  vendimit të KZAZ nr. 01, Qarku Shkodër, “Për regjistrimin e kanidatit për Kryetar Bashkie, z. Ardian Hysa, Bashkia Malësi e Madhe, propozuar nga PSD”.
BAZË LIGJORE: 
Neni 21, pika 1, neni 68, pika2, neni 135, neni 143, pika 1, gërma a, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e palëve,

VËREN

Me shkresën nr. 4535, datë 11.05.2015, Partia Socialiste e Shqipërisë ka depozituar pranë KQZ-së kërkesën ankimore nr.12, me objekt “Kundërshtim i  vendimit të KZAZ nr. 01, Qarku Shkodër, “Për regjistrimin e kanidatit për Kryetar Bashkie, z. Ardian Hysa, Bashkia Malësi e Madhe, propozuar nga PSD”.   

Në mbledhjen e datës 14.05.2015, KQZ përpara nisjes së hetimit administrativ në mbështetje të nenit 135, pika 3 verifikon legjitimitetin e palëve dhe konstaton se për ankimin nr. 12 Regjistri ankues i vetëm është Partia Socialiste e Shqipërisë.

Gjithashtu, KQZ mori në shqyrtim kërkesat e Partisë Social Demokrate dhe Partisë Demokratike, për të marrë pjesë në shqyrtimin administrativ të ankimit, si palë të interesuara, dhe pasi i çmoi këto kërkesa në përputhje me kërkesat e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë”, vendosi pranimin e subjekteve zgjedhore, PD me përfaqësues Njiazi Kosovrasti, LSI me përfaqësues Dritan Fejzo dhe PSD me përfaqësuese Mariola Ndina dhe Flamur Bardulla..
Në ankimin e paraqitur në datë 14.05.2015 ankuesi pretendon se: Me vendimin nr.06 datë 08.05.2015 të KZAZ nr.01, zona Malësi e Madhe, Qarku Shkodër, ëshhtë vendosur regjistrimi si kandidat për kryetar bashkie i z. Ardian Qamil Hysa propozuar nga subjekti PSD. Kandidimi i kandidatit të PSD është mbështetur nga lista me nënshkrimet e 493 zgjedhësve të cilët janë banorë të zonës zgjedhore Bashkia Malësi e Madhe. Dokumentacioni i paraqitur nga kandidati z. Ardian Hysa përmban të meta thelbësore të cilat cënojnë rëndë frymën e kodit zgjedhor dhe bien në kundërshtim të hapur me parashikimet e nenit 68/2, 71, 72/d të Kodit Zgjedhor. Së pari, kandidati i propozuar nga PSD, gjatë proçesit së mbledhjes së nënshkrimeve ka falsifikuar nënshkrimin e një pjesë të zgjedhësve në listën mbështetëse të zgjedhësve. Fakti i falsifikimit të nënshkrimeve është i provuar katërciptërisht nëpërmjet deklaratave personale të lëshuara nga zgjedhësit e kësaj zone zgjedhore, përpara noterit publik, bashkëlidhur këtij ankimi. Së dyti, sikundër mund të shikohet me sy të lirë nga dokumentacioni bashkëlidhur dokumentave  për kandidim të kandidatit Ardian Hysa, si dhe nga relacioni i mbajtur nga ana e tre anëtarëve të KZAZ, në listën mbështetëse me sy të lirë për mbi 12 raste të cituara në relacion, për të cilat ne do kryejme një akt ekspertimi grafik. Së treti, referuar deklaratave personale të zgjedhësve kemi raste të evidentuara se nënshkrimet në listën mbështetëse të kandidatit për kryetar bashkie Koplik, kemi të bëjmë me deformim të vullnetit të mbështetësve, pasi këto të fundit duke qënë mbështetës të subjektit PS, kandidatit Ardian Hysa  kanë ofruar mbështetje vetëm për anëtar këshilli bashkiak. Bashkëlidhur deklaratat personale përpara noterit publik të shtetasve Majlinde Memaj, Denis Memaj, Gëzim Memaj dhe Vjollca Skënderaj. Lista mbështetëse e zgjedhësve për kandidatin Ardian Hysa, si një dokument unik kandidimi, duhet konsideruar dokument i falsifikuar dhe si i tillë duhet konsideruar një dokument absolutisht i pavlefshëm.
KQZ-ja pasi dëgjoi pretendimet e ankimuesit dhe palëve të interesuara mori në shqyrtim kërkesën e ankuesit për administrimin me cilësinë e provës, aktin e ekspertimit dhe dokumentat mbi bazën e të cilave është bërë ekspertim, deklaratat noteriale, dokumentacionin e kandidimit të z. Ardian Hysa së bashku me listën e nënshkrimeve mbështetësetë 
Pas paraqitjes së pretendimeve të palëve, për nevoja të hetimit administrativ, Komisioni Qendror i Zgjedhjeve vendosi të administrojë si prova aktin e ekspertimit dhe dokumentat mbi bazën e të cilave është bërë ekspertim, deklaratat noteriale, dokumentacionin e kandidimit të z. Ardian Hysa së bashku me listën e nënshkrimeve mbështetësetë.
Pala e interesuar Partia Socialdemokratike e ftuar ne seancë nga Kryetarja e KQZ për të dhënë prapësimet e saj parashtrojë se:
Vendimi i KZAZ, objekt ankimi është marrë me votën “pro” të katër anëtarëve të kësaj KZAZ-je dhe në përputhje me përcaktimet e ligjit në lidhje me formën dhe procedurën. Sipas PSD-së pretendimi për parregullsi në nënshkrimet e zgjëedhësve mbështetës, është i pabazuar në prova dhe në ligj. Kodi Zgjdhor të drejtën për verifikimin e nënshkrimeve mbështetëse ja ka përcaktuar KQZ-së dhe KZAZ-ve dhe jo subjekteve zgjedhore me metoda jo ligjore. Këto pretendime të ankuesit janë tregues për përpjekje për të manipuluar procesin, referuar dhe një fakti të njohur se noteri para të cilit janë bërë deklarimet e zgejdhësve është drejtuesi i fushatës elektorale të kandidatit të propozuar nga ankuesi. Realizimi i një akti daktiloskopik real kërkon jo vetëm këqyrjen e një nënshkrimi por edhe për marjen e disa monstrave të nënshkrimit të personit si dhe në kushtet e verfikimit të dhënies së tyre me vullnet të lirë. Mangësia e verfikimit të këtyre aspekteve e bën cdo konkluzion apo akt ekspertimi të papranueshëm 
Pala e interesuar Partia Demokratike e ftuar ne seancë nga Kryetarja e KQZ për të dhënë prapësimet e saj parashtrojë se:
Këto janë tentativa për të nxjerrë nga gara subjektet e tjera. PS ka bërë tre kërkesa ankimore përkundrejt PSD. Ato prova që pretendohen si të falsifikuara janë bërë tek i njëjti noter dhe i njëjti ekspert. Objekti i shqyrtimit është vetëm ligjshmëria e vendimit të KZAZ e cila nga pikëpamja e ligjit është në pëprputhje me nenet 68, 71, 72, 73. KZAZ ka verfikuar 5% e listave mbështetëse dhe rezultati ka dal në rregull. KZAZ ka zbatuar me korrektesë dispozitat e Kodit Zgjedhor, përkatësisht nenet 68, pika 2, 71 dhe 73 të tij, gjatë shqyrtimit dhe verifikimit të dokumentacionit të kandidimit të z. Ardian Hysa, propozuar nga Partia Sicialdemokrate si dhe për miratimin përfundimtar të tij.
Pala e interesuar Partia Lëvizja Socialistë për Integrim e ftuar ne seancë nga Kryetarja e KQZ për të dhënë prapësimet e saj parshtrojë se: Pretendimet e palës së interesuar, PSD, nuk mund të merren parasysh pasi PSD nuk ka sjellë asnjë provë që të verifkojë që këto shkelje sipas ankuesit nuk kanë ndodhur.
Pasi u dëgjuan dhe pretendimet e fundit të ankuesit dhe palëve të interesuara, respektivisht:

Partia Socialiste, kërkoi pranimin e kërkesës ankimore me pretendimin se akti i ekspertimit vërteton falsifikimin e kryer nga kandidati Ardian Hysa.

Partia Demokratike, kërkoi rrëzimin e kërkeses ankimore si të pambështetur në ligj dhe në prova, pasi objekti i ankimit, pra falsifikimi i dokumentacionit dhe materialeve zgjedhore, nuk është në kompetencë të KQZ/KZAZ për t’u shqyrtuar. 

Partia Social Demokrate, rrëzimin e kërkesës ankimore dhe lënien në fuqi të vendimit të KZAZ, pasi noteri është i njëanshëm dhe KZAZ ka vendosur në përputhje me ligjin.
Partia Lëvizja Socialiste për Integrim, pranimin e kërkesës ankimore dhe çregjistrimin e kandidatit, pasi baza ligjore është neni 71 dhe sipas këtij neni KZAZ duhet të bënte verfikimin, duke përfshirë dhe fallsifikimin ose jo të nënshkrimeve.
KQZ konstatoi se dokumentacioni i administruar me cilësinë e provës përbën një indicie të mjaftueshme, për thellimin e hetimit administartivë në lidhje me verifikimin e nënshkrimeve të zgjedhësve në listën mbështetëse dhe vendosi dërgimin e dokumentave për ekspertim grafik Policisë së Shtetit dhe vazhdimin e shqyrtimit të çështjes në datën 22.05.2015.

Në vazhdimin e shqyrtimit të kërkesës ankimore, me kërkesë të ankuesit KQZ administroi si provë, aktin e ekspertimit grafik të Policisë së Shtetit dhe me kërkesën e palës së interesuar PSD, administroi si provë vërtetimin nr. 268. Prot, datë 29.04.2015 që subjekti Partia Socialdemokrate ka përfaqësues ne këshillin bashkiak.

KQZ në përfundim të hetimit administrativ dhe nga shqyrtimi i provave të paraqituara, konstatoi se: Neni 73, pika 1, KQZ-ja ose, sipas rastit, KZAZ-ja verifikon rregullsinë e dokumentacionit të kandidimit dhe nëse vëren parregullsi apo mospërmbushje të kërkesave të këtij Kodi, ia kthen ato subjekteve zgjedhore për korrigjim jo më vonë se 45 ditë përpara datës së zgjedhjeve. Subjekti Zgjedhor ka të drejtë të korrigjoj. Në këtë rast KZAZ-ja është në përputhje me  nenin 73 dhe ka verifikuar dokumentacionin e kandidimit dhe listën mbështetëse.
Sipas vendimit nr. 7 datë 15.05.2015 të Kolegjit Zgjedhor të Gjykatës së Apelit Tiranë, i cili ka bara interpretim përfundimtar nenit 68, pika 2 të Kodit Zgjedhor, manadatet e zotëruara nga subjektet zgjedhore në bashkitë dhe komunat të cilat sipas ndarjes së re territoriale, janë njësi administrative përbërëse të bashkive aktuale janë njësoj të vlefshme.  Vërtetimi i lëshuar nga Këshilli I Bashkisë Koplik është i datës 29.04.2015, i cili  vërteton se PSD ka përfaqësues në këshillin bashkiak, është dorëzuar brenda afatit kohor të përcaktuar në nenin 67, pika 1 të Kodit Zgjedhor. Depozitimi i vërtetimit ëshët dokument i mjaftueshëm, për të plotësuar kushtin e nenit 68, pika 2, për të  përjashtuar subjektin PSD nga detyrimi për të paraqitur lista mbështetëse.
Pasi u dëgjuan dhe pretendimet e fundit nga ankimuesi Partia Socialiste dhe pala e interesuar Partia Lëvizja Socialiste për Integrim, të cilët kërkuan  pranimin e kërkesës dhe ndryshimin e vendimit të KZAZ, dhe palëve te interesuara Partia Demokratike dhe Partia Social Demokrate të cilat kërkuan rrëzimin e ankimit dhe lënien në fuqi të vendimit të KZAZ, KQZ konstatoi se ankimi ishte i pambështetur në ligj dhe në prova dhe duhet të rrëzohet. 
PËR KËTO ARSYE

Komisioni Qendror i Zgjedhjeve, mbështetur në nenin 21, pika 1, neni 68, pika 2, neni 135, neni 143, pika 1, gërma a,  të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:

1. Lënien në fuqi të vendimit të KZAZ-së nr.01 “Për regjistrimin e kanidatit për Kryetar Bashkie, z. Ardian Hysa, Bashkia Malësi e Madhe, propozuar nga PSD” dhe rrëzimin e kërkesës ankimore nr. 18 Regj.
2. Ky vendim hyn në fuqi menjëherë.

3. Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.

